
Aisialdi taldeek gogor prestatu dituzte Astelenitako emanaldiak; irudian, Atsedena taldekoak Santa Maria kanpoaldean, entsegu batean. REBEKA CALVO

INAUTERIZALEAK PREST
TOLOSA Gaur 12:00etan txupinazoak iragarriko ditu
Inauteriak; sei egunez luzatuko da mozorroen jaia

PRESTAKETAK Aisialdi taldeek prest dituzte euren
emanaldiak; azken asteburuetan egin dituzte entseguak 4-5

Bedaioko Artubi
elkarteak
aurtengo
lantalde berria
osatu du

TOLOSA Lehendakari berria
Juan Karlos Alonso da; «ildo
beretik» jarraituko du 7

Saharako
maratoian parte
hartuko dute
eskualdeko 
bi korrikalarik

TOLOSALDEA Laugarren urtez
hartuko dute parte Gregorio
Eizagirrek eta Jon Diazek 6

›› ABESTIA

Galtzaundi
Neri deritzat Galtzaundi, 

Apellidua det Goñi, 
Aldasoro izengoitiya 
Deitzen dirate neroni;

Iltzerikan ez nuben
Lenago pentsatzen, 
Bañan oraingotikan
Ez naiz eskapatzen

Testamentue egitera
Nua ni lenbailen, 
Nere parientiak 
Lasatu ditezen.

Ta Galtzaundi, ta Galtzaundi, 
Apellidua det Goñi.

Ni il da gero nere emaztia
Pozaz ilko balitzake 

Nere onduan enterratzia
Iñola al balitz nahi nuke; 

Eta gañian jarri 
Letra bat aundiya, 

Emen dago Galtzaundi
Eta konpañiya, 

Poz aundi bat artu zun 
Tolosako erriyak 
Merkatu ziralako 
Ordun erariyak.

(Ramos Azkarate, 1880-1890)

›› DATUA

Duela 5 urtetik Ostegun Gizeneko
Txupinazoa euririk gabe bota ahal
izan dute Kabi Alai elkarteko itxu-
razko korporaziokoek. Iragarpe-
nen arabera aurten ere horrela
izango da.

aArgazki zaharra

Veleta Aiz-Orratz elkarteak 
75 urte bete ditu aurten
TOLOSA ]75 urte bete ditu aurten Tolosako Veleta Aiz-Orratz el-
karteak. Egun, ezaguna da Inauteri bezperako Haur Jaialdia anto-
latzeagatik eta Zaldunita Bezperako Haur Danborrada antolatze-
agatik. Hasieratik atera ditu Aiz-Orratzek konpartsak Inauterie-
tan. Aurtengo jaietan 25. eta 50. urtemugetan atera zuen
konpartsa errepikatuko du elkarteak, Jostuntxoen batailoiazatera-
ko baita. Aurten ia 60 izango dira, urteurrena behar bezala ospa-
tzeko. Irudietan, 50. hamarkadako Veleta Aiz-Orratz elkartearen
txaranga. HITZA

«Familiakoak festan oso sartuta ikusi ditut 
eta hori azkenean barruan gelditzen zaizu»
MIREN MANCISIDOR › Inauterizalea

Tolosa ›› Etxekoek pilatuta
dituzten trapu zaharrekin
egindako mozorroekin
ateratzea gustatzen zaio
Miren Mancisidorri.

IMANOL GARCIA

Txikitatik bizi izan ditu Inauteriak
Miren Mancisidorrek (Tolosa,
1977), familiaren zaletasunarekin
bat eginez.
Zer dira zuretzat Inauteriak?
Betidanik bizi izan dugun festa he-
rrian. Txiki txikitatik nahigabe
joan gara bustitzen festa horretaz.
Inguruan ikusi ditut familiakoak
mozorrotuta eta festan oso sartuta
eta hori azkenean barruan geldi-
tzen zaizu. Betidaniko festa eta oso
berezia.
Etxetik etorri zaizu, beraz, zaleta-
suna.
Bai, etxetik. Aita ikusi izan dut bere
koadrilarekin igandero eta astear-
tero ateratzen konpartsarekin.
Osaba ere beti bere familiakoekin
oso sartuta Inauterietan. Lehen-

dabizi zaletasuna familiatik etorri
zait.
Zein izaten da zure plana Inaute-
rietan zehar?
Ostegunean, ostiralean eta larun-
batean, ez dut izaten sentsazioa
Inauteriak hasi direla. Niretzat
igandeko diana izaten da abiapun-
tua. Dianaren hitzordua derrigo-

rrezkoa izaten da. Gero, igandean
koadrilan ateratzen gara egun oso-
an. Astelehena eta asteartea etorri
ahal izaten da gehiago. Ez da izaten
igandea bezala, koadrilarekin eta
denak gai batekin. Astelehean eta
asteartean mementoaren edo ego-
eraren arabera izaten da. Lehengo
urtean, adibidez, eguraldia erdizka

zegoen eta astelehenean eta aste-
artean kanpora joan ginen haurra-
rekin. Aurten gogoa daukat hemen
gelditzeko, haurra bera ere handi-
xeagoa da eta.
Nola egiten dituzue prestaketak?
Justu-justu, bi aste lehenago,
gehienez jota, ideia ateratzen dugu
eta gero ez dugu traje berezirik egi-
ten. Bakoitzak daukanarekin mol-
datzen dugu. Nik azkenean uste
dut trapu berdinak ibiltzen dituda-
la bueltaka, era ezberdinean jarri-
ta, eta prestaketa lanetan egia esan
gutxi. Egokitzen gara daukaguna-
rekin eta niri horrela gustatzen
zait, traje berezia egin gabe, ez
bada oso gai ezberdina eta ez ba-
daukazu ezer horren inguruan.
Nahiko trapu zahar izango dituzu,
beraz, etxean.

Egia esan bai. Gurasoek aspaldiko
jantziak-eta garaje batean pilatuta
dituzte eta hortik hartzen dugu be-
har duguna. Aitak ere Inauterieta-
ko trapu pila bat ditu. Osabak eta
izebak ere pasatzen dizkigute. Ez
dugu ezer botatzen badaezpadae-
re. 
Nolakoa izaten da egiten duzuen
plana?
Ez dugu plataformarik ateratzen.
Gaiaren arabera agian daukagu
pankartaren bat edo horrelako
zerbait. 11:00ak aldera elkartzen
gara denak eta azkeneko ikutuak
eman eta denak ateratzen gara. As-
moa izaten da San Frantzisko in-
guru horretatik karrozak ikusi.
Gero poteatzen edo hasten zara
eta konturatzen zara eguna pasa-
tzerakoan ikusi al degun zerbait.
Askotan pasatzen zaizu eguna lau
gauza bakarrik ikusita. Goiza igaro
eta gero bazkaltzera joaten gara
etxe batera eta bazkalondo luzea
egiten dugu. Gero arratsaldean
atera eta batzuetan harrapatzen
ditugu txarangak zezenetatik
bueltan eta hori ere politta izaten
da. 
Iazkoaz gain, egon zara kanpoan
Inauterietan?
Bakarrik ikasteko tokatu zait urte-
ren bat. Justu azterketetan erdi-
erdian, eta Villabonara lagun baten
etxera joan ginen han ikasteko.
bestela, Tolosan beti. Ahal badut,
behintzat, ez ditut galtzen.

›› TRAGO BATEAN

]Egunik onena? Igandea.
]Txaranga doinu bat?Diana.
]Mozorro bat?Pailazoarena.
]Hausterre egunean?Triste.
]Kalea ala taberna?Kalea.

Miren Mancisidor, hirugarren ezkerretik, lagun taldearekin.HITZA

›› EGITARAUAK HERRIZ HERRI

TOLOSA

Gaur, Ostegun Gizena
]09:13.Etxe-berriko oinordekoen
Udal Bandoa.
]11:30. Udal Txistulari Bandak
Inauterietako Zortzikoa joz egingo
du ohiturazko ibilbidea.
]11:45. Kabi-Alai elkarteko korpo-
razioaren pregoia.
]12:00. Plaza Zaharrean, txupina-
zoa  jaien hasiera iragartzeko.
]12:00. Pintxana eta Kabi-Alai
txarangen irteera,  Arostegieta ka-
letik.
]16:30. Zezen Plazan xexen-fes-
ta,  Pintxana eta Kabi-Alai txaran-
gek alaitua. Ondoren, kalejira.
]23:00. Aurrera Kirol Elkartearen
danborrada.

Bihar, Ostiral Mehea
]12:00. Ozenki Txistulari taldea-
ren kalejira.

nez Inauterietako Zortzikoa joko
du.
]10:00. Txarangen irteera.
]10:30. Plaza Berrian sokamutu-
rra txarangak alaituta.
]11:00. Karroza eta konpartsen ir-
teera.
]15:45. Udal Txistulari Bandak
Idiarenapieza joz egingo du ohitu-
razko ibilbidea.
]16:00. Kalejira Sukalde, Alcoya-
no eta Urdiña Txiki txarangekin,
Plaza Zaharretik Zezen Plazaraino.
]16:30. Zezenak Zezen Plazan;
txarangak eta txistulariak ariko
dira. Ondoren kalejira.
]19:00. Dantzaldia Berdura Pla-
zan Sukalde, Alcoyano eta Urdiña
Txiki txarangekin.
]23:30. Incansables eta Oriako
txarangak kalez kale.

Astelenita
]09:00. Txarangen irteera.

]16:00. Kalejira  San Esteban, Ka-
bila eta Veleta-Aiz Orratz txaran-
gekin, Plaza Zaharretik Zezen Pla-
zara.
]16:30. Zezenak Zezen Plazan;
txarangak eta txistulariak ariko
dira ikuskizuna alaitzen. Ondoren
kalejira.
]19:00. Dantzaldia txarangekin
Berdura plazan. Bertan parte har-
tuko dute ondorengo txarangek:
San Esteban, Kabila eta Veleta-Aiz
Orratz .
]23:30. Incansables Zaharrak
txarangaren irteera.
]24:00. Sardinaren hiletakonpar-
tsaren irteera Gure Txokoa elkar-
tetik.

Martxoak 1, Piñata Igandea
Urteroko ohiturari jarraituz, Poca-
Tripa txaranga eta Txilaba Elkarte-
aren konpartsa Iurreamendi Egoi-
tzara joango dira.

]13:00. Meza ondoren, Larraitz
auzoan emanaldia egingo dute
txantxoek.

ALBIZTUR

Otsailak 19, gaur 
]15:30. Eskolakoek emanaldia
egingo dute.

ALKIZA

Otsailak 19, gaur 
]12:00. Eskolakoek emanaldia
egingo dute plazan. Gurasoei ere
mozorrotuta joateko gonbitea egi-
ten diete. Hamaiketakoa hartuko
dute ere.

BERROBI

Otsailak 19, gaur 
]11:30. Eskolakoen emanaldia jo-
laslekuan. Ondoren txorizoa bana-
tuko dute.

VILLABONA

Otsailak 19, gaur 
]15:00. Fleming eskolakoen eta
jesusen Bihotza Ikastolakoen
emanaldia plazan. Ondoren me-
rienda.

ADUNA

Otsailak 20, bihar 
]14:45. Eskolakoen emanaldia
Elordi plazako lokalean.

AMEZKETA

Otsailak 20, bihar 
]14:30. Eskolakoek kalejira egin-
go dute (eguraldia ona bada). On-
doren emanaldia frontoian.

Otsailak 22, igandea 
]09:00. Talai dantzarien saioak
herrian zehar.

Otsailak 23, astelehena 

LANA
]Garbiketak. Bigi Garbitasunak.
Alfonbrak, etxeak, bulegoak eta
abar garbitzeko prest. Deitu inon-
go konpromisorik gabe. Irene: 
638 94 46 04 edo 695 70 82 71. 

Iragarki laburrak

]10:30. Plaza Berrian sokamutu-
rra txarangak alaituta.
]11:00. Karroza eta konpartsen ir-
teera.
]16:00. Kalejira Tolosano, Poca
Tripa eta Arco Iris txarangekin,
Plaza Zaharretik Zezen Plazara.
]16:30. Zezenak Zezen Plazan;
txarangak ariko dira ikuskizuna
alaitzen. Ondoren kalejira.
]19:00. Dantzaldia Berdura Pla-
zan Tolosano, Poca Tripa eta Arco
Iris txarangekin.
]21:30. Iturritxiki Plazatik zezen-
suzkoa irtengo da.
]23:30. Plaza Berrian Lain eta He-
sian taldeen kontzertua.
]23:30. Incansables eta Bonbere-
nea txarangak kalez kale.

Asteartita
]06:00. Udal Txistulari Bandak
Alborada joko du udaletxeko arku-
petan, Berdura Plazan eta Felipe
Gorriti Plazan.
]08:00. Pattar-zezena Zezen
Plazan. Ondoren kalejira.
]10:30. Plaza Berrian sokamutu-
rra, txarangak alaituta.
]11:00. Karroza eta konpartsen ir-
teera.
]15:45. Herriko  txistulari bandak,
ohiturazko ibilbidea eginez, Idiare-
napieza joko du.

TOLOSAKO TXOSNAK

Gaur, Ostegun Gizena 
]12:00. Txistorra banatuko dute.

Bihar, Ostiral Mehea 
]22:30. Kontzertua Trifulka, Inde
Kitxen eta Laket taldeen eskutik.
Talde batetik besterako atseden
tartean bertso eta irrintzi txapelke-
ta izango da.

Zaldunita 
]Arratsaldean zehar txaranga ibi-
liko da Txosnagunean. Gauean 
DJa.

Astelenita 
]22:30. Skastik eta The Kluba tal-
deen kontzertua.

ABALTZISKETA

Otsailak 19, gaur 
]14:30. Eskolako ikasle, irakasle
eta gurasoek emanaldia egingo
dute herrigunean.

Otsailak 22, igandea 
]08:00. Txantxoak herriko plaza-
tik abiatuko dira dantzak eginez.
]10:30. Meza ondoren, plazan
emanaldia egingo dute txantxoek.
Ondoren herriaren beste aldera
zeharkatuko dute emanaldiak egi-
nez.

BIDEGOIAN

Otsailak 19, gaur 
]10:00. Eskolakoak kalejiran ate-
rako dira eta emanaldiak egingo
dituzte Bidanian eta Goiatzen.
12:00etan frontoian emanaldia
egingo dute berriz.

IBARRA

Otsailak 19, gaur 
]11:00. Ikastolatik abiatuko dira
plazara eta bertan emanaldia
egingo dute. Gero txorizoa bana-
tuko dute. 

IKAZTEGIETA

Otsailak 19, gaur 
]15:15. Eskolakoen emanaldia
gimnasioan, gurasoei zuzenduta-
koa.

]09:00. Talai dantzarien saioak
Bedaio inguruan eta Amezketako
baserrietan.

ASTEASU

Otsailak 20, bihar 
]15:45. Eskolakoen emanaldia
frontoian.

ZIZURKIL

Otsailak 20, bihar 
]15:30. Pedro Mari Otaño eskola,
San Millan eskola eta Jesusen
Bihotza Ikastolakoen kalejira Pa-
gamuño plazatik. Gero, Pasus pla-
zan emanaldia. 

Irurako Ikastolakoek lehenengo aldiz beraien festa antolatu zuten; asteartean izan zen saioa. I.G. Altzoko eskolakoek emanaldia eskaini zuten atzo arratsaldean gurasoen aurrean. I. GARCIA

]16:30. Zezen Plazan xexen-fes-
ta, Kabi-Alai txarangak alaituta.
Ondoren, kalejira.
]22:45. Arpegi Taldeak antolatu-
ta, Ostiral Mehe eguneko jaialdia
Leidor aretoan.
]23:00. Ostiral Mehe eguneko
danborrada.

Etzi, Zaldunita Bezpera
]10:30. Erraldoi eta buruhandiak.
Irteera Plaza Zaharretik.
]11:30 eta 17:00. Kabi-Alai elkar-
teko txarangaren irteera.
]11:45. Dantzari txikien kalejira
abiatuko da Triangulotik.
]17:00. Haur Danborrada atera-
ko da Santa Maria Kaletik.
]19:00. Tolosako danborradaren
irteera Triangulotik. 
]22:30. Berazubiko Danborrada
eta Ingeles Goardia kalez kale.
]23:00. Mulambo perkusio tal-
dearen irteera plaza berritik.
]23:30. Iraunkorrak eta Oriako
txaranga kalez kale.
]23:30.Plaza Berrian kontzertua:
Sfinters eta Peachy Joke.

Zaldunita
]08:00. Diana, Tolosako Musika
Bandarekin.
]08:45. Herriko  txistulari 
bandak ohiturazko ibilbidea egi-



Goitik behera, ezker-eskuin: San Bernardo, Ttenttek, Kazkabarra eta Kirikiño aisialdi taldeak; gogoz prestatzen dituzte euren dantzaldiak. I. TERRADILLOS/ E. EZEIZA

Atesedena aisialdi taldekoak Santa Mariaren inguruan euren dantza kalean egiten.REBEKA CALVO

Txiribitukoak Ibarrako pilotalekuan aritzen dira dantza prestatzen. IDOIA LAHIDALGA

ASTELENITAN DANTZARA!
Prestaketak›› San Bernardo, Ttenttek, 
Kazkabarra, Kirikiño, Atsedena eta Txiribitu
aisialdi taldeek prest dituzte euren dantzaldiak.

ENERITZ MAIZ

Heldu da azkenean Ostegun Gize-
na. Sei egunez, algara, festa, zora-
mena,... izango dira herriko kalee-
tan. Baina, ohi bezala, lan handia
izaten da festa handi guztien atze-
tik. Tolosako Inauteriak ere ez dira
salbuespena eta talde eta eragile
ugari azken hilabeteetan lanean

izan dira festa biribila izan ahal iza-
teko. Hala, elkarte, festa batzorde-
ko kide, tabernari, txaranga, musi-
kari, karroza egile... guztiek lan go-
gorra egin dute. Eurek ematen
baitiote kolorea jaiari. Zerrenda
luze honetan ere ezin ahaztu Aste-
lenitan dantzak zabaltzen dituz-
ten asialdi taldeak. 

Inauterietako astelehen guztie-
tan bezala goizen goizetik kalera
aterako dira. Aurten, kaleko obrak
direla-eta ibilbide ezberdina egin
beharko dute. Zezen-plazatik
irten, San Frantzisko pasealekuan
behera jeitsi, Foruen etorbidea
hartu eta Nafarroako etorbidean
gora igoko dira berriro ere zezen-
plazara iritsiz. Kirikiño, Atsedena,
Ttenttek, San Bernardo, Txiribitu
eta Kazkabarra aisaldi taldeak
izango dira parte hartuko dute-
nak. Bakoitzari bere mozorroa soi-
nean jarri eta aurreko asteetan
ordu luzez prestatutako dantza
erakusteko unea iritsiko zaie gazte
eta ez hain gazte diren guztiei.
Seguru izan umore ona eta ondo
pasatzeko aukerarik ez dutela gal-
duko.

Txiribitu
Ibarrako Txiribitu aisialdi taldean
aurten Heidi marrazki bizidune-
tako lau pertsonaiez janztea eraba-
ki dute: Heidi, aitona, Pello eta Cla-
ras, hain zuzen ere. Irailean elkar-
tzen dira eta ideia ezberdinak
botatzen dituzte eta horien artetik
begiraleek besteak beste, ekono-
mikoa eta erosoa dena aukeratzen

dute. Jantziaren ideia ere beraiek
egiten dute eta oinarri hori jostu-
nari pasatzen diote berak egin di-
tzan. Ondoren dantza prestatzen
dute eta Gabonetan hasten dira
erakusten. Urtarriletik aurrera la-
runbatero-larunbatero entseguak
egiten dituzte. Dantzarako beste
batzuen artean abesti suitzarrak,
eta Heidiren bi abestiak aukeratu
dituzte. Aurten gazte gehiago ani-
matu dira eta pasa den urtetik ko-
puruak gora egin du.

Ttenttek
Ttenttek aisialdi taldea ere irailean
hasten da Inauteriak prestatzen.
Begiraleen artean aukeratzen dute
zertaz jantziko diren. Abenduko
zubian Altzora joaten dira eta ber-
tan prestatzen dute dantza. Aurten
hiru talde ezberdin izango direnez
talde bakoitzak bere abestia izango
du. Aisialdi talde honek ere gora-
kada antzeman du azken bi urte
hauetan, kopurua bikoiztuz. Arro-
paren diseinua ere beraiek presta-
tzen dute eta bakotzari bere oihala
moztuta ematen diote bakoitzak
berea josi dezan. Urtero-urtero le-
hen entsegua, abenduaren 26an
egiten dute eta Gabonetako egu-

nez gain, urtarriletik Inauteriak bi-
tarte larunbata eta igandetan bi or-
duz aritu dira egunean bertan
dena ongi atera dadin.

San Bernardo
San Bernardo taldean  umeek bo-
tatzen dituzte ideiak eta begiraleek
aukeraketa egiten dute merkea eta
egiteko erraza dena aukeratuz,
bestalde sexu bereizketarik egiten
ez duten mozorroak aukeratzen
dituzte. Azaroan hasten dira guz-
tia prestatzen eta Gabonetako
oporretan entseguak egiten dituz-
te. Kopurua mantendu egiten dute
aurten ere, urte batzuetan gehiago
edo beste batzuetan gutxiago iza-
nagatik. Musika nahasketa bat
egingo dute eta dantza taldeka ba-
natu dute, txikienetatik hasi eta
handienetara pasaz. Hasierak eta
bukaerak aldiz, begiraleek dantza-
tuko dituzte eta guztiak festara
doaz.

Kazkabarra
Kazkabarra aisialdi taldeak ere
prestatu du berea. Urria-azaroa al-
dera hasten dira prestatzen eta
kasu honetan, batxilergoko ikasle-
ek egiten dute lan hori. Behin pro-

›› AISIALDI TALDEAK

Atsedena
]Gaia.
Cazafantasmas. 
Handiak ehiztariz joango dira mo-
zorroturik eta txikiak, berriz, ma-
muz.
]Taldea.
80 inguru . 5 urtetik hasi eta gura-
soak direnak ere aterako dira.

Txiribitu
]Gaia.
Heidi.
Lau pertsonaia egin behar dituzte:
Heidi, aitona, Pello eta Klara.
]Taldea.
40-50 lagun. 10 urtetik gurasoen
adin bitarte.

Ttenttek
]Gaia.
Hiriko tribuak. 
Hiru talde egingo dituzte. Txikie-
nak, Heavyak, erdikoak, gotikoak
eta handienak, raperoak.
]Taldea.
210 lagun. 
5 urtetik hasi eta gurasoak direnak
ere aterako dira.

San Bernardo
]Gaia.
Edurne Zuri eta zazpi ipotsak.
Edurne Zuri bera ez da egongo. 
Hipotsak izango dira guztiak, eta
festara joango dira.
]Taldea.
100 lagun inguru. 7 urtetik hasi eta
gurasoak direnak ere aterako dira.

Kazkabarra
]Gaia.
Marrazki bizidunak: 
Pantera Arrosa, Doraemon, 
Gatchet inspektorea, 
Vicky bikingoa eta Son Goku.
]Taldea.
400 lagun inguru. Txiki-txikitatik
gurasoak arte.

Kirikiño
]Gaia.
Mario BROS.
]Taldea.
300 lagun inguru. Txiki-txikitatik
gurasoak arte.

posatu ostean, denen artean auke-
ratzen dute mozorroa. Aurten mo-
zorro ezberdinen nahasketa egite-
ko gogoa zutenez eta denen artean
politena zelako aukeratu zuten.
Arropak beraiek diseinatzen di-
tuzte eta gero jostunak edota ba-
koitzak berea egiteko aukera iza-
ten du betiere berdinak eginez. Ila-
raka jarriko dira eta txikienek
Sorotan Beleren abestiarekin
egingo dute dantza eta handienek
Skalariak taldearenarekin. Kazka-
barra taldeak ere goraka izan du,
haur gehiago animatzeaz gain, be-
girale gehiago direlako.

Kirikiño
Kirikiñokoak irailean hasi ziren la-
nean aurtengo Inauteriak ongi ate-
ra daitezen. Urtero bezala, ideia
ezberdinak ateratzen dituzte eta
begiraleen artean bozkatu ostean
aukeratzen dute urte bakoitzeko
mozorroa. Urri bukaerarako prest
izaten dute jantziaren diseinua.
Ondoren gurasoekin bilera egiten
dute eta prest daude arropak jos-
ten hasteko. Dantza aldiz, Gabone-
tan begiraleek prestatzen dute eta
urtarriletik aurrera larunbatero el-
kartzen dira Inauteriak bitarte en-
tseguak egiteko. Aurtengo dantza,
musika nahasketa batekin egingo
dute. Kasu honetan ere, guraso
asko animatu direlako kopuruak
gora egin du. 

Atsedena
Atsedena taldeak ere, irailean has-
ten du ikasturtea eta ideia ezberdi-
nak aztertzen hasten dira. Begira-
leen artean behin mozorroa auke-
ratuta, marrazkiak egiten hasten
dira jantziaren diseinua prestatze-
ko. Talde honetan, kide bakoitzari
oihal zatiak ematen zaizkio eta
norberak arduratu behar izaten du
berea josteaz. Musika ezberdine-
kin egindako nahasketa bat presta-
tu dute aurtengorako eta dantza
Gabonetako oporretan prestatu
zuten. Urtarriletik aurrera hasi zi-
ren larunbatero elkartzen dena
prestatzeko. Arrazoirik ez badaki-
te ere, parte-hartzaile kopuruak
beherakada bat izan du Atsedena
aisialdi taldean.

Lau garren urtez hartuko dute parte Gregorio Eizagirrek eta Jon Diazek parte Saharako lasterketetan.HITZA/E. EZEIZA

Sahararen alde eskualdeko bi
izango dira bertan, lasterka
Gizartea ›› Saharar
Errepublikaren 33.
urteurrena betetzen da
hilaren 27an; hainbat
ekimenekin ospatuko da. 

ESTI EZEIZA

Tolosaldea Sahararekin elkarteak
herrialde honi laguntzeko asmoz
hainbat ekimen burutu ditu azken
hilabeteetan, eta hurrengo egune-
tarako ere beste horrenbeste pres-
tatu ditu.

Alde batetik, hilaren 27an, Saha-
rar Errepublika Arabiar Demo-
kratikoa (SEAD) aldarrikatu zute-
neko 33. urteurrena betetzen da.
Egun hori festa handi bat izaten da
beraientzat, eta ekitaldi ugariz osa-
turiko egitaraua antolatzen dute.
Horien artean, aurten bederatzi-
garren urtez Saharako Maratoia
egingo da, eta bertan parte hartuko
du Jon Diaz tolosarrak. Berarekin
batera izango da Gregorio Eizagi-
rre leaburuarra, eta honek egun
berean jokatzen den beste laster-
keta batean hartuko du parte. 

Diazek eta Eizagirrek laugarren
urtez korrituko dute Saharako ba-
samortuan. Mundu osoko jendea
biltzen da egun horretan Tinduf
hiriaren ondoan dauden errefu-
xiatuen kanpalekuetan. Maratoia-

ri dagokionean, 200-300 lagunek
hartzen dute parte.

Ekimen honekin biltzen den di-
ruaren zati bat kirol ekimpamen-
duak eraikitzeko erabiltzen da.
Izan ere, inguruko herrixketan,
horrelako proiektuak ari dira gara-
tzen, haurrek kirola egiteko auke-
ra izan dezaten.

Hilaren 27an, ohiko frogez gain,
aurten, estreinakoz, Dajlako kan-
pamentuan umeen lasterketa jo-
katuko da. Herrixka hau gainon-
tzekoetatik 160 kilometrotara
dago, ondorioz, nahiko baztertuta
aurkitzen da.

Urteurrena, hemen ere gogoan
Hilaren 27an, sahararrei elkarta-
suna adierazteko asmoz, hainbat
ekimen gauzatuko dituzte Euskal
Herrian ere. Besteak beste, elka-
rretaratzea egingo dute Tolosako
Plaza Zaharrean, Maroko Sahara-
tik at, autodeterminazioa eta inde-
pendentzia Mendebaldeko Sahara-
rentzatlelopean.

Bestalde, euskal fondoaren bi-
tartez, Saharako banderak banatu-
ko dituzte udaletxeetan. Hala,
hauek egun horretan balkoira ate-
ratzeko deia egiten diete Tolosal-
dea Sahararekin elkarteko ordez-
kariek.

Urteurreneko ospakizunekin
lotuta, hilaren 22an, hau da igande

honetan, Saharako krosa korritu-
ko da Ormaiztegin. Hau 11:00etan
hasiko da, eta herrian barrena hiru
itzuli emango dituzte parte-har-
tzaileek. 

Proiektu berriak lagunduz
Tolosaldea Sahararekin elkarteak
Gabonetan gauzatu zuen Piztu
itxaropena kanpaina, 9.000 kilo
produktu bildu zituzten. Hauek
pilatu eta hilaren 14an abiatu zen
kamioia hara bidean. Bildutako le-
kale, arroz, atun, konpresa eta aba-
rrekin batera, iaz Merkatu Txikia-
rekin bildutako diruarekin erosita-
ko aire egokituko makina eraman
zituzten.

2007-2008ko Gabonetan bildu-
tako 7.000 eurorekin erosi dituzte
18 aparatuak, eta hauek Rabunni-
ko kanpamentuan dagoen Marti-
rien ospitalerako izango dira. Ge-
rra garaitik, hainbat jende bertan
aurkitzen da, egoera kaxkarrean. 

Bestalde, aurten bildutako dirua
Ausserdeko kanpamentuan dago-
en gutxitu fisikoen eskolara bide-
ratuko dute. Aste Santuetan Inma-
kulada ikastetxeko 14 neska joan-
go dira hara, eta materiala
eramateko aprobetxatuko dute.
Honez gain, eraikineko gelak ho-
betzen joan nahi dute, eta honeta-
rako ere erabiliko da aurtengo kan-
painan bildutako dirua. 

Batelen ligan TAKeko
neskek lidergoa dute
ERREDAKZIOA

Batelen ligako bigarren jardunal-
dian garaile izan dira TAKeko nes-
kak. Hala, sailkapen orokorrean li-
dergoa beraiek dute. B taldea be-
rriz, bigarren postuan da. 

Erlojupeko froga jokatu zen
igandean, Trintxerpen, eta klub
ezberdinetako 60 ontzik hartu zu-
ten parte. Tartean izan ziren, Tolo-
saldeko Arraun Klubeko bedera-
tzi. 

Nesketan, infantilen mailan, be-
deratzi batel atera ziren, eta lehen-
dabiziko bostak oso parekatuta

joan ziren, tartean eskualdekoak.
Baina, hauek bosgarren iritsi ziren.
Maila berean, baina mutiletan, Ge-
taria izan zen garaile eta TAKeko-
ak laugarren.

Kadete mutilak ere laugarren
izan ziren helmugara iristen, eta
sailakapen orokorrean, toki bere-
an dago. Jubenil-seniorretan izan
ziren garaile neskak, Getariari se-
gundo bat atera ostean. Azkenik,
jubenil mautilentzat laugarren eta
seigarren postuak izan ziren.

Hurrengo jardunaldia hilaren
28an izango dute Sokoan.

Transportes Lakunza 
ia-ia lehen postuan da
ERREDAKZIOA

Gasteizko Alegria de Dulantz tal-
dea izan zuten aurkari larunbate-
an Transportes Lakunzakoek.
Etxean jokatutako partidan, 4-2ko
emaitzarekin izan ziren garaile es-
kualdekoak. Garaipenaren ostean,
sailkapen orokorrean, liderraren
atzetik kokatzen da, puntu bat gu-
txiagorekin.

Mugimenduarekin eta golak
sartzeko aukera askorekin hasi
zen partida, baina markagailuan

ez zen aldaketarik ikusten. Baina 8.
minutuan, falta baten ostean, gas-
teiztarrak aurreratu ziren. Atsede-
naldirako gauzak aldatu ziren eta
2-1 erakusten zuen markagailuak.
Bigarren zatian, amaierara arte
iraun zuen lehiak eta amaitzeko
gutxi falta zenean erabaki zen par-
tida, 4 eta 2koarekin.

Asteburu honetan Barakaldon
jokatuko dute Transportes La-
kunzakoek, Kanikas Infracoman-
en aurka.

Olaederrakoak ongi
aritu dira eskolartekoan
ERREDAKZIOA

Mahai teniseko Gipuzkoako Es-
kolarteko Jokoak eginn ziren igan-
dean, Irungo Ataleku kiroldegian.
Oraingoan, infantil eta kadeteen
txanda izan zen. Hauek banaka
aritu ziren. Bertan lehiatu ziren
MT Olaederrako KEkoak, eta mu-
tiletan, postu oso onak erdietsi zi-
tuzten. 

Mikel Otaño, Jesusen Bihotza
ikastolakoak lehen postua eskura-

tu zuen kadeteen mailan, partida
guztiak irabaziz.

Infantiletan, Dr. Fleming, Er-
niobea eta Jesusen Bihotzako
ikasleek hartu zuten parte txapel-
ketan. Ander Candero eta Denis
Martin final-zortzirenetan erori
ziren eta Aitor Ormazabal lehena-
go geratu zen txapelketatik at. 

Bigarren mailakoUsabal MT-
Tolosa taldekoek galdu egin zuten
13. jardunaldian.

JOXE MARI SOROA OIARBIDE 
(Pepi Etxezarreta Zufiriaren alarguna) 

Atzo hil zen, Elizakoak eta Aita Santuaren  Bedeinkapena hartu ondoren. 
– Goian bego –

Bere anima zuzendaria; seme-alabak: Xabier eta Junkal Lekuona, Maite; bilobak: Oihane eta Ihiune; anai-arrebak: Tere eta Jose Luis Albisu (†);
ezkon anai-arrebak: Patricia eta Segundo Galarza (†), Inixio (†) eta Joxepa Garmendia (†); ilobak, lehengusuak eta gainerako ahaideek. 

Haren animaren alde otoitz bat eskatzen dizuete eta arren etor zaiteztela GAUR, OSTEGUNA, arratsaldeko ZAZPIETAN, 
Lazkaoko MIKEL GOIAINGERUAREN parroki elizan, gorpua bertan dela egingo den hileta-elizkizunera. Eskerrik asko guztioi aldez aurretik. 

LAZKAO
2009ko otsailaren 19a

Helbidea: Hiribarren, 12. 
Oharra: Gorpua Beasaingo Goierri Beilatokian egongo da. 

HHilberriak 

JOXE MARI SOROA OIARBIDE 

Maizpide euskaltegikook bat egiten dugu
familiarekin une latz hauetan. 

LAZKAO 
2009ko 
otsailaren 19a

Hileta-elizkizuna gaur, osteguna, arratsaldeko zazpietan
izango da Lazkaoko elizan. 



Ekaina aldera Mendi Martxa egiten dute.HITZA

Artubi elkarteak aurtengo
lantaldea osatu du
Bedaio ›› Juan Karlos
Alonso da lehendakari
berria, eta «betiko ildoa
jarraituko dute» ekitaldiak
antolatzeko garaian.

ERREDAKZIOA

Bedaion jadanik osatu dute 2009.
urteko lantaldea eta baita lanean
hasi ere. Honako hauek dira lantal-
dea osatzen dutenak: Juan Karlos
Alonso (lehendakaria), Jose Ra-
mon Jauregi, Javier Tamayo,
Martin Zubillaga, Antton Beloki,
Gorka Zubillaga, Fidel Dorronso-
ro, Migel Zaldua eta Luis Larreta. 

Lehenengo egunetik urteko
egutegia hartu eta ekitaldiz bete-
tzea izan zen aurrenetako lana.
Baita egin ere, «gogo handiz hartu
baitugu dagokien kargua eta has-
teko irrikaz gaude».

Lantaldeak lehengo ildotik ja-
rraituko du lanean, hau da, hilabe-
tean behin gutxienez ekitaldiren
bat egiten. Zenbait hilabetetan
hiru ere bai, garaiak hala agintzen
duelako. Egitarauan aldaketa han-
dirik ez dute egingo ere, «egiten di-
tugunek nahikoa lana eskatzen
dute bestela ere». Ekitaldien ara-
bera elkartuko da taldea: «Lan
gehiago eskatzen duten ekitaldien

aurretik gehiagotan bilduko gara.
Orain, astero elkartzen hasi gara,
urte osoa ikusten ari garelako».
Kultur Asteburua, mendi martxa,
festak, zaldi raid-a, kantu afaria,
hortaz, izango dira aurten ere.
Hala ere, beste ekitaldi berriren
bat egitea ere aukeren artean dago,
«ikusiko dugu, etorri bezala». 

Martxoaren 14an afaria
Joan den asteburuan barrikotea
egin zuten, urteko lehen ekitaldia,
eta 60 lagun elkartu ziren bertan,

«giro ederra sortuz». Bereziartua
sagardotegitik egun horretarako
bereziki prestatutako aurtengo sa-
gardo berria dastatu ahal izan zu-
ten. Datorrena, berriz, martxoaren
14koa izango da, eta «Emakumeen
Nazioarteko Eguna kontuan iza-
nik afaria antolatu dugu». 

Beti bezala gogorarazten dute
bedaiotarrek, «ekitaldi hauek ire-
kiak direla eta edonor etor daiteke-
ela gure artera ondo pasatzera».
Azken batean helburua hori da, in-
guru hura ondo pasaz ezagutzea.

Ezezagun batzuk hartu
dute erretako elurretako
kamioiaren ardura
ERREDAKZIOA

Joan den igandean Tolosan, Gi-
puzkoako Foru Aldundiko elurra
kentzeko makina bati su eman zio-
ten; honen ardura ezezagunen tal-
de batek hartu du, izenik gabeko
idatzi batek hala eman duelarik
ezagutzera.

«Lehenik eta behin, gure gain
hartzen dugu pasa den igandean
Gipuzkoako Foru Aldundiko ka-
mioi baten aurkako erasoa, Tolo-
sako Donostia etorbidean. Terro-
ristak, biolentoak eta horrelako
irainak entzun behar izaten ditugu

maiz». Jarraian, «inposatzaileei»
zuzenduta, «beste hizkuntzarik ez
dutela ulertzen» dio idatziak.

«Hitza bahitua dugularik ekin-
tzetara pasatzea behartu gaitu
Jaurlaritzaren dirugoseak eta
errepresio bortitzak». Urbinan
gertatutakoa gogoratzen dute, «in-
posizio politika honek ez duela be-
reizketarik egitearen erakusle»
izanik. 

«Borrokarako deia» luzatzen
dute bukatzeko, «eskualdeko gaz-
te zein jende orori: Abiadura Han-
diko Trenarik ez!».

Zazpi-Iturrik bi finalerdi
jokatuko ditu bihar
Amezketa ›› Euskadiko
Txapelketako kadeteen eta
ohorezko mailakoen
binakakoan ariko dira
bihar, Amezketan bertan.

ERREDAKZIOA

Euskadiko Pilotako Ligan murgil-
duta daude Zazpi-Iturriko pilota-
riak. «Nagusietan esku huska gaiz-
ki ibili gara Legarreta eta Beloki
oraindik osatu gabe dauzkagulako
eta kadeteetan tanto batez ez gara
erdifinaletarako sailkatu». 

Albiste onak baina, binakakoe-
tan etorri zaizkie. Izan ere, kadete-
etan Gallurraldek eta Jakak etzi jo-
lasten dute finalaurrekoa Astiga-
rragan. 

22 urte azpikoetan Ropon eta
Leundak partidurik galdu gabe ja-
rraitzen dute. Hauen txanda bihar
20:00etan izango da, Irurtzunen

kontra, Amezketan eta finalera pa-
satzeko erabakiorra izango da.

Ohorezko nagusien mailan
Elurbe eta oraindik jubenila den
Arzelusek bihar 20:00etan lehe-
nengo partida jolastuko dute
Amezketan, Aurrera-Saiazkoen
kontra. «Horrek esan nahi du bai-
larako bat seguru dugula finale-
an». Aurrera-Saiazkoen kontra
galdu zuten Gipuzkoako finala eta
«ea oraingoan zorte hobea du-
gun». Era guzitara, finalerdiak bi
partidatara dira. «Pozik» egoteko
arrazoiak dituzte amezketarrek.

Berria Txapelketan igandean
Berria Txapelketan hasteko garaia
heldu zaie amezketarrei eta igan-
dean dute lehen zita. Txumulu-
txuetaren aurka aritu beharko dira
kasu honetan eta Hernanin joka-
tuko dituzte hiru norgehiagokak,
kadeteen, jubenilen eta nagusien
mailan. 

Autobusen gaueko zerbitzuak
ERREDAKZIOA

Tolosaldea Bus-ek Tolosako Inau-
terietan autobusen ordutegi bere-
ziak jarri ditu gauez.

Gaur, 21ean, 22an eta 23an Tolo-
saldeak 00:00etan, 02:00etan eta
03:00etan Zumardi Txikin, Ama-
rotz, Ikaztegieta, Alegia, Amezke-

ta eta Tolosako bidea egingo du.
01:00etan, 02:45ean eta 04:15ean,
berriz, Zumardi-Txikitik, Ama-
rotz, Ibarra, Berrobi, Eldua, El-
duain eta Berastegira joango da. 

TST lineak, aldiz, Asteasu-Tolo-
sa-Asteasu bidea egingo du gaur,
21ean, 22an eta 23an, 23:00etan

hasita eta 04:00ak arte (ordu erdi-
ro). Asteasutik irten, Zizurkil, Vi-
llabona, Irura eta Tolosako Santa
Klarara iritsiko da. 

23:00etan hasita eta 04:30a arte
(ordu erdiro), Santa Klaratik, Ano-
eta, Irura, Villabona, Zizurkil eta
Asteasura iritsiko da. 

Odol-emateak
bihar Alegiako
mediku etxean
ALEGIA ]Bihar Alegiako mediku
etxean odola emateko aukera
izango da arratsaldez. 19:00etatik
21:00etara, hain zuzen ere. Odola
eman ondoren, mokadutxoa es-
kaini ohi dute bertan, mementoan
senti daitekeen ahuleziari aurre
egiteko. Batzuentzat ohitura da hi-
labetero odola ematea. Maribi Go-
rostidi eta Martin Agirrezabala-
rentzat, esate baterako. Azkeneko
odol-ematea 25. aldia zen euren-
tzat. Hori dela eta Gipuzkoako
odol-emaileek elkarteak diploma
bana eman zien. PATXI RENOBALES

Trafikoarekin 
zer gertatuko da?
Karrozen eta konpartsen ibilbidea alda-
tu dute kolektorearen lanak direla eta.
Baina, zer gertatuko da autoa hartu be-
har dutenekin? Geltokia zen orain pasa-
bidea eta bertan barrakak jarri dituzte.
Hortik pasa behar al dute autoek umeen
tartetik? Oso arriskutsua izango litzate-
ke... Trafikoaren aldaketak argitzea be-
harrezkoa ikusten dugu. Zer esanik ez
aparkamenduei buruz...  E. EZEIZA

Amarotz, urrun
baina festan
murgilduta
Urtero herritarren parte-hartzea
ekartzen dugu Gorasail honetara.
Aurtengoan ere bide horretatik ja-
rraituz, Amarotz auzoaren lana
goraipatu nahi dugu. Herriaren er-
digunetik urrun geratzen den
arren, auzoa kolorez janzten dute
bizilagunek. Horren adibidea bal-
koi apainduen lehiaketa antolatze-
arena. Inauterietako gure lehen
Gora, beraz, Amarotz auzoaren-
tzat, festaren parte izateko eginiko
esfortzuagatik.  R. CALVO

KKomikia Martin Mantxo

GGarraio Publikoa GAUR

›› HIRIBUSA

]Azken bidaia 22:00etan.

›› TSST

23:00tatik 4:00etara 
30minuturo.
]ASTEASU - Zizurkil - Villabona -
Irura - TOLOSA (Santa Klara)
]TOLOSA (Santa Klara) - Anoeta
- Irura - Villabona - Zizurkil - 
ASTEASU

›› TOLOSALDEA BUS

]00:00-02:00-03:30.
TOLOSA (Zumardi Txiki) - 
Amarotz - Ikaztegieta - Alegia -
Amezketa - TOLOSA.
]01:00-02:45-04:15.
TOLOSA (Zumardi Txiki) - 
Amarotz - Ibarra - 
Berrobi - 
Eldua - 
Elduain- 
BERASTEGI.

Urte askoan!
Eider Calahorra Murua. 
Gaur 11 urte. Zorionak 
familiaren partetik.

Urte askoan!
Gure Jonek atzo 7 urte egin
zituen. Zorionak atzerapenarekin!
7 muxu potolo etxekoen partetik.

AAgurrak


